
The Secondary Prevention Program equips
young people ages 13-17 with practical tools to
navigate exploitation, safe migration,

relationships, employment, digital safety, and
more.

	បញ្ជាក់ពីក្តីស្រឡាញ់ជាប្រចាំ៖ បញ្ជាក់ប្រាប់ពួកគេជានិច្ចថា អ្នកស្រឡាញ់ពួកគេ ហើយអ្នកចង់ប្រាកដថា ពួកគេមានសុវត្ថិភាព និងទទួលបានការការពារយ៉ាងគត់ចត់។
	រក្សាអាកប្បកិរិយាមិនវិនិច្ឆ័យ៖ រក្សាជំហរគាំទ្រ និងមិនរះគន់ ឬវិនិច្ឆ័យក្នុងគ្រប់ការសន្ទនាទាំងអស់។
	ចៀសវាងការធ្វើឱ្យខ្មាសអៀន៖ ចៀសវាងការស្តីបន្ទោស ឬការរិះគន់ ដែលអាចធ្វើឱ្យបាត់បង់ការប្រាស្រ័យទាក់ទងដោយបើកចំហ និងរារាំងកូនមិនឱ្យហ៊ានចែករំលែកពីការព្រួយបារម្ភនាពេលអនាគត។
	និយាយការពិតដោយស្ថាបនា៖ និយាយដោយស្មោះត្រង់អំពីគ្រោះថ្នាក់នៃអ៊ីនធឺណិត ដោយចៀសវាងការប្រើប្រាស់ពាក្យពេចន៍ដែលបង្កឱ្យមានការភ័យខ្លាច ឬការព្រួយបារម្ភហួសហេតុដោយមិនចាំបាច់។
	តម្រូវតាមអាយុ និងការយល់ដឹង៖ រៀបចំវិធីសាស្ត្រប្រាស្រ័យទាក់ទងឱ្យសមស្របទៅតាមកម្រិតអភិវឌ្ឍន៍ អាយុ និងភាពចាស់ទុំរបស់កូន។
	ទទួលស្គាល់តម្រូវការរបស់កុមារ៖ ទទួលស្គាល់ និងយល់ស្របលើបំណងប្រាថ្នារបស់កូនក្នុងការប្រើប្រាស់អ៊ីនធឺណិត និងការរាប់អានមិត្តភក្តិ។
	បង្កើតគោលការណ៍រួមគ្នា៖ សហការគ្នាដើម្បីបង្កើតគោលការណ៍ណែនាំសម្រាប់ការប្រើប្រាស់អ៊ីនធឺណិតប្រកបដោយសុវត្ថិភាព ដែលភាគីទាំងសងខាងអាចទទួលយកបាន និងមានហេតុផលសមរម្យ។
	គន្លឹះបន្ថែម និងឃ្លាសម្រាប់ចាប់ផ្តើមការសន្ទនា
	កុមារ
	យុវជន
	រាយការណ៍តាមប្រព័ន្ធអ៊ីនធឺណិត។ ចុចទីនេះដើម្បីរក្សាទុកគេហទំព័រនេះ។


	បញ្ជីផ្ទៀងផ្ទាត់ផែនការសុវត្ថិភាពតាមប្រព័ន្ធអ៊ីនធឺណិត
	ទាញយកសៀវភៅណែនាំសម្រាប់អាណាព្យាបាលដោយឥតគិតថ្លៃ
	កុមារ
	យុវជន

	កិច្ចព្រមព្រៀងសុវត្ថិភាពតាមប្រព័ន្ធអ៊ីនធឺណិត
	កិច្ចព្រមព្រៀងនេះ គឺអំពីការធ្វើការរួមគ្នា ដើម្បីធ្វើឱ្យបទពិសោធន៍នៃការប្រើប្រាស់ប្រព័ន្ធអ៊ីនធឺណិតមានភាពវិជ្ជមាន និងមានសុវត្ថិភាព។ យើងយល់ព្រមប្រាស្រ័យទាក់ទងគ្នាដោយបើកចំហ ធ្វើការសម្រេចចិត្តដោយប្រុងប្រយ័ត្ន និងស្វែងរកជំនួយ ប្រសិនបើមានអ្វីមួយមានអារម្មណ៍ថាមិនប្រក្រតី។
	នៅពេលខ្ញុំប្រើប្រាស់អ៊ីនធឺណិត ខ្ញុំនឹងខិតខំប្រឹងប្រែងឱ្យអស់ពីសមត្ថភាពដើម្បី៖
	ការពារឯកជនភាពរបស់ខ្ញុំ
	ប្រើប្រាស់ការកំណត់ឯកជនភាព និងសុវត្ថិភាពដែលយើងបានព្រមព្រៀងគ្នា សម្រាប់គណនីអនឡាញរបស់ខ្ញុំ។
	ចៀសវាងការចែករំលែកព័ត៌មានផ្ទាល់ខ្លួនដែលអាចបញ្ជាក់ពីទីកន្លែងដែលខ្ញុំរស់នៅ ឬចំណាយពេលនៅទីនោះ ហើយរក្សាទុកពាក្យសម្ងាត់របស់ខ្ញុំឱ្យមានសុវត្ថិភាព។
	គិតគូរឱ្យបានហ្មត់ចត់មុននឹងបង្ហោះការតស៊ូផ្ទាល់ខ្លួន ឬព័ត៌មានឯកជនរបស់គ្រួសារជាសាធារណៈ ហើយស្វែងរកមនុស្សដែលខ្ញុំទុកចិត្តនៅពេលខ្ញុំត្រូវការការគាំទ្រ។

	ប្រុងប្រយ័ត្នចំពោះបុគ្គលដែលខ្ញុំប្រាស្រ័យទាក់ទងជាមួយ
	ចងចាំថាមនុស្សតាមអនឡាញ មិនមែនសុទ្ធតែស្មោះត្រង់អំពីអត្តសញ្ញាណរបស់ពួកគេជានិច្ចនោះទេ។
	យកចិត្តទុកដាក់លើសញ្ញាព្រមាន ដូចជា ការលាក់បាំងសម្ងាត់ មាតិកា ឬសំណើផ្លូវភេទ ការផ្តល់កាដូ ឬប្រាក់ ការបង្ខិតបង្ខំឱ្យផ្លាស់ប្តូរការសន្ទនាទៅកាន់កន្លែងឯកជន ឬជួបផ្ទាល់ ឬការគំរាមកំហែង។
	ប្រាប់មនុស្សចាស់ដែលទុកចិត្ត ប្រសិនបើមាននរណាម្នាក់ព្យាយាមទាក់ទងមកខ្ញុំម្តងហើយម្តងទៀតនៅពេលខ្ញុំមិនចង់ ឬធ្វើឱ្យខ្ញុំមានអារម្មណ៍មិនស្រួល។
	មិនរៀបចំការជួបជាមួយនរណាម្នាក់ដែលខ្ញុំស្គាល់ត្រឹមតែតាមអនឡាញដាច់ខាត ដោយមិនបាននិយាយជាមួយពុកម៉ែ ឬអាណាព្យាបាលជាមុន។ ប្រសិនបើយើងព្រមព្រៀងជួបពួកគេ យើងនឹងបង្កើតផែនការសុវត្ថិភាពរួមគ្នា រួមទាំងការជួបគ្នានៅទីសាធារណៈ និងមានមនុស្សចាស់ដែលទុកចិត្តនៅក្នុងព្រឹត្តិការណ៍នោះដែរ។

	ធ្វើការសម្រេចចិត្តដោយប្រុងប្រយ័ត្នអំពីអ្វីដែលខ្ញុំចែករំលែក
	គិតមុនពេលខ្ញុំបង្ហោះ ផ្ញើ ឬចែករំលែកអ្វីមួយ ហើយពិចារណាថាតើខ្ញុំមានអារម្មណ៍ស្រួលដែរឬទេ ប្រសិនបើអ្នកដទៃបានឃើញ ឬចែករំលែកវា។
	មិនផ្ញើ ឬទាមទាររូបភាពផ្លូវភេទ ឬរូបភាពកេរខ្មាសឡើយ ហើយប្រាប់មនុស្សចាស់ដែលទុកចិត្ត ប្រសិនបើមាននរណាម្នាក់ផ្ញើមាតិកាផ្លូវភេទមកឱ្យខ្ញុំ ឬសុំរូបភាពកេរខ្មាសពីខ្ញុំ។
	គោរពព្រំដែនរបស់អ្នកដទៃដោយទទួលយកពាក្យថា "ទេ" នៅលើកដំបូង ដោយមិនបង្ខិតបង្ខំពួកគេឱ្យផ្លាស់ប្តូរចិត្ត ឬឆ្លើយតបក្នុងន័យអវិជ្ជមានឡើយ។
	គោរពឯកជនភាពរបស់អ្នកដទៃ និងមិនចូលរួមក្នុងការបំពានតាមប្រព័ន្ធអ៊ីនធឺណិត (cyberbullying) ឬចែករំលែក ឬបញ្ជូនបន្តនូវមាតិកាឯកជន កេរខ្មាស ឬមាតិកាដែលមានបំណងធ្វើឱ្យនរណាម្នាក់ឈឺចាប់ ឬខ្មាសអៀនឡើយ។

	ប្រសិនបើមានអ្វីមួយមានអារម្មណ៍ថាមិនប្រក្រតី
	ឬខុសឆ្គងតាមអនឡាញ ខ្ញុំនឹង៖
	បញ្ឈប់ ឬដើរចេញ ហើយប្រាប់មនុស្សចាស់ដែលទុកចិត្ត ប្រសិនបើមានអ្វីមួយធ្វើឱ្យខ្ញុំមានអារម្មណ៍មិនស្រួល មិនមានសុវត្ថិភាព ឬមិនប្រាកដថាត្រូវធ្វើអ្វី។
	មិនយល់ព្រមតាមការគំរាមកំហែង ឬការទាមទារ រួមទាំងសំណើសុំរូបភាពបន្ថែម ឬប្រាក់កាសឡើយ។
	ស្នើសុំឱ្យមនុស្សចាស់ដែលទុកចិត្តជួយខ្ញុំសម្រេចចិត្តថាត្រូវធ្វើអ្វីបន្តទៀត រួមទាំងការរារាំង (Block) ឬរាយការណ៍ (Report) បុគ្គលនោះ។
	ដឹងថាខ្ញុំអាចស្វែងរកជំនួយបាន ទោះបីជាខ្ញុំបានប្រព្រឹត្តកំហុស ឆ្លើយតបទៅកាន់នរណាម្នាក់ ចែករំលែកអ្វីមួយដែលខ្ញុំស្តាយក្រោយ បានល្មើសច្បាប់គ្រួសារ ឬព្រួយបារម្ភអំពីការត្រូវស្តីបន្ទោសក៏ដោយ។

